Skipulags- og byggingarnefnd


82. fundur skipulags- og byggingarnefndar Hveragerðisbæjar var haldinn þriðjudaginn  22 apríl 2008, kl. 17:00 á skrifstofu bæjarins að Sunnumörk 2. Á fundinn voru mætt Eyþór H. Ólafsson, Anton Tómasson, Guðrún Friðriksdóttir, Kristín Dagbjartsdóttir og Róbert Hlöðversson. Ennfremur sátu fundinn Oddur Hermannsson, landslagsarkitekt, Ármann Ægir Magnússon, fulltrúi fatlaðra og Guðmundur F. Baldursson skipulags-  byggingarfulltrúi, sem skráði fundargerð í tölvu. Snorri Baldursson, slökkviliðsstjóri boðaði forföll.
Eyþór H. Ólafsson formaður nefndarinnar setti fund og bauð fundarmenn velkomna. Engar athugasemdir voru gerðar við fundarboðun. 

Eftirfarandi mál voru tekin fyrir:

1. Sólborgir, deiliskipulag, bréf Skipulagsstofnunar dags. 3/04/2008.

Lagt fram bréf frá Skipulagsstofnun dags. 3/04/2008, þar sem gerðar eru athugasemdir við skipulagsgögn vegna deiliskipulags Sólborga, Hveragerði, sem samþykkt voru í bæjarstjórn dags. 13/03/2008.
Afgreiðsla:  Skipulagsfulltrúa falið að vinna í málinu í samráði við höfund deiliskipulagsins, Pálmar Kristmundsson, arkitekt.
2. Tvöföldun Hringvegar, aðalskipulag, erindi frá bæjarráði. 
Lagt fram erindi frá bæjarráði dags. 17/04/2008 þar sem skipulags- og byggingarnefnd er falið að hefja nú þegar undirbúning að gerð breytingartillögu við aðalskipulag Hveragerðis í samræmi við ósk Vegagerðarinnar, sbr. meðfylgjandi bréf dags. 14/04/2008 en þar er kynnt fyrirhugað vegstæði, ,,Suðurlandsvegur - Tvöföldun frá  Hólmsá að Hveragerði” Einnig lögð fram drög að tillögu að matsáætlun fyrir framkvæmdina gerð af Línuhönnun Verkfræðistofu, dags. apríl 2008 en þar er gert ráð fyrir breytingum á legu Suðurlandsvegar.  Mislæg gatnamót við Breiðumörk verða staðsett u.þ.b. 100 m sunnan við núverandi hringtorg. 
Afgreiðsla:  Samþykkt að fela Landform ehf að gera tillögu að breytingu á aðalskipulagi Hveragerðis, sem nær til fyrirhugaðra breytinga á Suðurlandsvegi. 
3. Álfafell 1, deiliskipulag.

Málið var á dagskrá 81. fundar nefndarinnar.

Lagt fram erindi frá Unni Ásu Jónsdóttur, kt. 010962-6099, Álfafelli 1, 810 Hveragerði, dags. 03/03/2008 þar sem óskað er eftir formlegri umfjöllun skipulags- og byggingarnefndar á tillögu að deiliskipulagi lóðarinnar ,,Álfafell 1”, gerð af Verkfræðistofu Suðurlands, dags. 19/07/2006, breytt 27/03/2008. Skipulags- og byggingarfulltrúi upplýsti að hann hafi haft samband við Gylfa Gíslason, JÁVERK ehf, lóðarhafa lóðanna Álfafell og Hlíðarhaga um hvort félagið hafi áhuga á því að lóðirnar verði deiliskipulagðar samhliða lóðinni Álfafell 1. JÁVERK ehf verða ekki tilbúnir með deiliskipulagstillögur fyrr en í fyrsta lagi seinnipart sumars eða í haust.
Afgreiðsla:  Nefndin leggur til að fyrirliggjandi deiliskipulagstillaga af lóð Álfafells 1 verði auglýst í samræmi við 25. gr.  skipulags- og byggingarlaga nr. 73/1997.
4. Álfahvammur, fyrirspurn um byggingarreit fyrir bílskúr.

Lögð fram fyrirspurn frá Róberti Péturssyni kt. 220840-4259, Álfahvammi, 810 Hveragerði, dags. 4/04/2008, um hvort möguleiki sé á því að staðsetja bílskúr á Álfahvammslóðinni fyrir fyrirhugað hús ,,Álfahvammur 2”, samkvæmt meðfylgjandi afstöðumynd.

Afgreiðsla: Þar sem lóðin er ekki deiliskipulögð þá leggur nefndin til að fram fari ítarleg grenndarkynning á  aðaluppdráttum, þegar þeir liggja fyrir, í samræmi við 7. mgr. 43. gr. skipulags- og byggingarlaga nr. 73/1997 og 12.5 gr. byggingarreglugerðar nr. 441/1998..
5. Aðalskipulag Ölfuss, virkjanir á Hellisheiði, íbúafundur 21/04/2008.

Íbúafundur um virkjanaframkvæmdir á Hellisheiði ,,Bitruvirkjun og Hverahlíðarvirkjun” var haldinn í Grunnskólanum í Hveragerði mánudaginn 21. apríl sl.  Frummælendur voru Ingólfur Hrólfsson, OR, sem gerði grein fyrir virkjunaráformum OR, Bergur Sigurðsson, framkvæmdastjóri Landverndar, sem gerði grein fyrir sjónarmiðum náttúruverndarsinna og Eyþór H. Ólafsson, sem gerði grein fyrir sjónarmiðum Hveragerðisbæjar. Í lok framsöguerinda svöruðu frummælendur fjölmörgum fyrirspurnum úr sal. Um 100 manns sóttu fundinn.
6. Vorsabæjarvöllur, aðstöðuhús, umsókn um byggingarleyfi.

Sótt er um byggingarleyfi fyrir aðstöðuhúsi

Umsækjandi er  Hveragerðisbær, kt. 650169-4849, Sunnumörk 2, 810 Hveragerði.

Umsókn er dagsett: 22/04/2008.

Meðfylgjandi aðaluppdrættir eru dagsettir: 03/03/2008.

Byggingarefni: Timbur.

Stærðir:  220,2m2, 966,6m3.

Aðalhönnuður er ARKHD, Dennis D. Jóhannesson, kt. 290746-4429.

Afgreiðsla: Teikningarnar samþykktar samhljóða.
Fleira ekki gert og fundi slitið kl. 18:23.
Næsti fundur verður haldinn þriðjudaginn 6. maí nk. kl. 17:00.

